
                                                     



Бэйэбит турабыт
Бэйэбит таҥнабыт

  Бэйэбит суунабыт
 Бэйэбит аһыыбыт

Ыһылла сытары
Ыламмыт уурабыт

Кирдээҕи быыллааҕы
Кичэйэн сууйабыт

Куобах куобах барахсан
Куотан куотан кэлэммин
Ойуур ойуур быыһыгар
Утуйа утуйа сытабын

Куоска. П.Одорусов
Харахтара чолбон курдук
Бытыктара иннэ курдук

Котофей котофей
Сүрдээх куоска котофей

Тыҥыраҕа баҕыыр курдук
Кутуруга кымньыы курдук.

Чыычаах
Кып-кыра

Чычып-чаап
Хап – хара харахтаах

Кып – кыра
Чычып – чаап

Сып-сытыы тумустаах

Чыычаах. Г.Иванова
Чыыбы-чаабы биир тумустаах
Чыыбы-чаабы икки харахтаах
Чыыбы-чаабы икки кынаттаах
Чыыбы-чаабы икки атахтаах

Чыыбы-чаабы биир кутуруктаах
Чыыбы – чаабы аата чыычаах.



Сахалыы санарабыт. П.Одорусов.

Сахалыы саҥарабыт
Нууччалыы кэпсэтэбит
Икки тылы тэбис-тэҥҥэ

Үчүгэйдик билэбит.
Биһиги эйэлээхпит

Биһиги биир дьиэлээхпит
Бары олус доҕордуубут

Бары бииргэ оонньуубут.
Биһиги улаатыахпыт
Биһиги үөрэниэхпит

Бары бииргэ үлэлиэхпит
Бары бииргэ сылдьыахпыт.

Кыһын буолла.
Ыччыы-ычча

Сирэйим тоҥно
Ычыы-ычча

Муннум тоҥно
Ыччыы-ычча илиим тоҥно
Ыччыы-ычча атаҕым тоҥно

Ыччыы – ычча
Чысхаан  тыаллаах

Ыччыы – ычча
Тымныы кыһын буолла!

Ээй, чэй, тур эрэ!
Сынньанарга сөп буолла.

Төбөбүтүн хамсатан,
Эриллэҥнээн мускуллан,

Кэдэриҥнээн, тоҥхоҥноон
Ыстаныахха, ойуохха.

Оргууй аҕай хаамыахха,
Уонна күүскэ тыыныахха.
Чэгиэн-чэбдик буоллубут,

Үлэлииргэ бэлэммит.

. Уҥа көр, хаҥас көр.   (уҥа хайыһаллар)
Өссө биирдэ хатылаа.(хатылыыллар)

Уҥа диэки, хаҥас диэки.  (хаҥас хайыһаллар)
Өссө биирдэ хатылаа. (хатылыыллар)

Умса түс, тиэрэ түс.  (иннигэр-кэннигэр наклоннар)
Өссө биирдэ хатылаа. (хатылыыллар)

Олордубут, турдубут. (приседание, туруу)
Өссө биирдэ хатылаа. (хатылыыллар)

Оргууй аҕай тыынабыт   (салгыны эҕирийии. салгыны таһаарыы)
Уонна салгыы үлэлиэххэ. ( олороллор)



                         Уҥа илиим үөһэ күөрэй, (уҥа илиинэн рывок оҥоруу)
Хаҥас илиим үөһэ күөрэй. (хаҥас илиинэн рывок оҥоруу)

Аны илиим өттүкпэр (илиилэрин өттүккэ)
Уонна чаһыы буолабын.

Уҥа, хаҥас. (уҥа, хаҥас наклоннар)
Уна, ханас. (уна, ханас наклоннар)
Бары тэҥҥэ оҥордубут.(олороллор)

.Тарбахчааннар, тарбахчааннар  (бастаан уна илии тарбахтарын ,  онтон ханас илии 
тарбахтарын хамсаталлар)

Бары бэрткэ хамсыыллар. (иккиэннэрин хамсаталлар)
Аалсыһаллар, аалсыһаллар (ытыстарын бэйэ-бэйэлэригэр суура-лыыллар)

Көтөн барыах курдуктар.  (тарбахтар хатыйсан көтүөх курдук хамсаталлар)
Сылайбыттар, сылайбыттар (уҥа тарбахтарын, онтон хаҥас илии тарбахтарын сахсыйаллар)

Сынньанныннар тарбахчааннар. (иккиэннэрин тэҥҥэ сахсыйаллар)

.Чэйиҥ эрэ, оҕолоор!
Сылбырҕатык хамсаныахха,

Имигэстик имиллиэххэ,
Сулбу-халбы хомунуохха,
Тургэн-тарҕан туттуохха!

Илиилэри эрчийэн,
Тарбахтары хамсатан,

Хаамыскалаан хапсыахха,
Хабылыктаан ылыахха,
Өбүгэ төрүт оонньуутун

Өрүү оонньуур буолуохха!



Е. Местникова чабырҕаҕа
«Этиҥ»

Ыраах этиҥ уһугунна     (олорон эрэн уҥа, онтон хаҥас илиилэри-нэн эргитэн көрдөрөллөр)
Дьааһыйда  (дьааһыйаллар),  тыыллаҥнаата (тыыллаҥныыллар),

Эргилиннэ      (кэннилэрин диэки эргиллэн ылаллар)
Уһуутаата      (һуу-у)

Сулбу ыстанан ойон турда.  (устуултан ойон тураллар)
Кыбдьырынна. (илиилэрин тоҥолохтуу  хамсаталлар)

Чыпчырынна.    (илиилэринэн иэдэстэрин аалаллар)
Илгиһиннэ.    (төбөлөрүн илгистэллэр)

Дьигиһийдэ.    (илгистэллэр)
Сымарынна.(санныларын кэннилэрин диэки эргитэллэр)

Ньыппарынна.      (ньыппарыналлар)
Уһаты-туора сүүрбэхтээтэ.    (сүүрэллэр)

Лиһигирээтэ.(ыараханнык атахтарынан лиһигирииллэр)
Лүһүгүрээтэ. (чаастатык атахтарынан лүһүгүрэтэллэр)

Бачыгыраата. (ытыстарын таһыналлар)
Тачыгыраата.  (ыстаҥалыыллар)

Халлаан үөһүн тилийэ көттө. (илиилэрин самолет курдук тэниччи туталлар)
Кускуурдаата.  (уҥа илиилэринэн кымньыылыыллар)
Курбуулаата. (хаҥас илиилэринэн кымньыылыыллар)

Тиҥилэхтээтэ. (тиҥилэхтииллэр)
Тэбиэлээтэ. (тэбиэлииллэр)

Онтон эмискэ ах барда.  (илиилэрин айахтарыгар тутан сибигинэ-йэн саҥараллар)
Иһийдэ.   (иһиллииллэр)

Ньимийдэ.    (айахтарын саба туталлар)
Симэлийдэ. (төҥкөйөллөр)

Мэлийдэ.   (олороллор)


